
8 декабр дар Кумитаи забон ва истилоҳоти назди Ҳукумати Ҷумҳурии Тоҷикистон бахшида ба
Рӯзи ҳуқуқи инсон (10 декабр) дар мавзуи «Ҳуқуқи инсон-арзиши олӣ» мизи мудаввар
баргузор шуд.
Дар ҷамъомад намояндагони мақомоти Ваколатдор оид ба ҳуқуқи инсон ва кормандони
Кумита иштирок намуданд.
Муовини раиси Кумитаи забон ва истилоҳоти назди Ҳукумати Ҷумҳурии Тоҷикистон Баротзода
Файзиддин Камолиддин иброз намуд, ки дар Тоҷикистон чун ҷузъи ҷудонопазир ва

комилҳуқуқи ҷомеаи ҷаҳонӣ аз рӯзҳои аввали соҳибистиқлолӣ ба таъмини ҳуқуқу озодиҳои
инсон ва шаҳрванд диққати махсус равона гардидааст.
Директори Муассисаи давлатии "Маркази миллии тарҷума"-и назди Кумитаи забон ва
истилоҳот Дӯстзода Ҳамрохон Ҷумъа афзуд, ки дар Конститутсияи ҷумҳурӣ тибқи моддаи 5,
инсон, ҳуқуқ ва озодиҳои ӯ ба сифати арзиши олӣ шинохта шудааст ва давлат масъул
гардидааст, ки ҳуқуқу озодиҳои инсон ва шаҳрвандро эътироф, риоя ва ҳифз намояд.

